
Annotatsiya  

Ushbu maqolada oʻquv jarayoniga oʻquvchilarning yondashuvida innovatsion yangiliklarning 

ahamiyati ilmiy tadqiq etiladi. Ilmiy fikrlar faktlarga asoslanib xulosalandi.  

Abstract 

In this article, the importance of innovation in the students ' approach to the educational 

process is investigated scientifically. Scientific opinions were based on conclusions.  

 

Keywords: language, innovation, method, interactive, intelligence, pedagogy, innovator, 

innovation, computer, innovator, mechanism, communication, idea.  

 Innovatsiya – (inglizcha “Innovation” – yangilik kiritish) – tizim ichki tuzilishini oʻzgartirish, 

amaliyot va nazariyaning muhim qismi. Pedagogik yangilik esa pedagogik faoliyatda ilgari 

ta’lim jarayonida noma’lum boʻlgan oʻzgarishlarni kiritish orqali ta’lim va tarbiyaning nazariy 

va amaliy jihatini boyitish va uni rivojlantirish vositasidir. Bundan anglashiniladiki, 

innovatsion jarayon yangilikning kiritilishi va shart– sharoitlari, tizimni yangi koʻrsatgichlarga 

muvaffaqiyatli oʻtishini ta’minlovchi oʻzgarishdir. Demak innovatsiya innovatsion 

oʻzgarishlarga tayyorgarlik koʻrish va uni amaliyotga kiritish jarayonidir. Oʻqituvchi 

innovatsion faoliyatining eng muhim va markaziy masalasi oʻquv jarayonini sifatli va samarali 

tashkil etishdan iborat. Bu faoliyat shaxsan oʻqituvchini oʻzigagina taalluqli boʻlib qolmay, bir 

qator shaxs, guruh, omma, institutsion mashtabda ham boʻlishi mumkin.   

Innovatsion ta’lim tizimi hozirgi davrda ta’lim sohasining barcha jabhalarida 

mutaxassislarning e’tiboriga tushib jadal rivojlanib borayotgan bilimlar tizimidir. Uning 

ta’limiy ahamiyatini anglagan pedagoglar shu bois an’anaviy ta’limda ilgʻor innovatsiyalardan 

foydalanib ta’limni tashkillashtirayaptilar. Hozirgi kunda rivojlanib borayotgan mazkur yangi 

ta’lim shaklining asosiy vazifasi hukmron boʻlib turgan butun oʻquv tarbiya tizimi nazariyasini 

innovatsiya asosida qayta tashkil etib oʻzlashtirishdir. Innovatsiyaning asosiy tushunchalari 

sifatida yangilik, gʻoya, vosita (yangi metod)larni olish mumkin.  

Yangilikni uzatish, undan foydalanish yoʻli hamda aniq maqsadga yoʻnaltirish bilan odamlar 

ehtiyojini zamonaviy vositalar bilan ta’minlash mumkin. Albatta, bu kabi yangiliklar 

qandaydir sifat oʻzgarishlariga olib keladi. Bu esa oʻz navbatida pedagogik ish faoliyatini sifat 

va samaradorlikni ta’minlashga, ta’limning jamiyatdagi hayotiy talablarga javob berishini 

yaqqol koʻrsatishni ta’minlaydi. Innovatsiyaning maqsadi – sarflanayotgan mablagʻ va 

kuchdan eng yuqori va sifatli natija olishdan iborat. Innovatsion muhit – bu pedagogik 

jamoada, umuman, ta’lim muassasasida shunday ijodiy, samimiy, doʻstona sharoit 

tugʻdiradiki, unda oʻqituvchi oʻzini erkin his qiladi, jamoada ichki intilish, moddiy, ma’naviy 

qiziqish yuqori darajada boʻladi. Bu kabi muhitda oʻqituvchi ijodiy fikr yuritishga, ishlashga 

tayyor novatorga aylanadi. Novator – yangilikni qabul qilish va amalga oshirishga tayyor 

shaxs. U oʻzining shaxsiy pedogogik amaliyotida doimiy yangilik izlaydi, oʻzlashtiradi, 

qoʻllaydi. Innovatorlar yangilklardan yaxshi xabardor va ular bilan kommunikativ muloqot 

oʻrnatadi. Oʻquv jarayonining taraqqiyoti va rivojlanishi uchun yangiliklarni loyihalaydi, 

qayta ishlaydi hamda zarur hollarda izlab, tanlay oladi.  

Zamonaviy axborot texnologiyalari, kompyuterlashtirish va kompyuter tarmoqlari negizida 

ta’lim jarayonini axborot bilan ta’minlash rivojlanib boradi. Natijada oʻquv faoliyat jarayoni 

ham yangilikka muhtoj boʻlib qoldi. Bu holatdan chiqish uchun darslarni innovatsion 

texnologiyalar asosida tashkil etish, oʻqituvchining bu faoliyatga tayyorlik darajasini oshirish 

zamonning dolzarb masalalaridan biri sanaladi. Boshlangʻich ta’lim oʻquv jarayonida, 

jumladan, taraqqiylashgan, innovatsion talablarga javob bera oladigan darslarda oʻquvchilarni 

amaliyot orqali nazariy fikrlash, idrok etish jarayoniga tayyorlash mumkin. Bunday oʻquv 

tizimini oʻquvchiga tegishli qiziqish uygʻotmasdan amalga oshirish mumkin emas, albatta. 

Shuning uchun bosh vazifalardan biri sinfda innovatsiyalashgan oʻquv jarayonini amalga 

oshirish uchun har bir oʻquvchida shu oʻquv tizimiga qiziqish uygʻotish hisoblanadi. Agar 

oʻquvchi oʻz oldiga qoʻyilgan vazifani bajarishdan maqsad nimaligini bilmasa, oʻz 

imkoniyatlarini toʻla namoyon qila olmaydi. Takomillashgan oʻquv tizimida oʻquvchi istaklari 

bilan tavsiya etilgan mavzu mos kelmasligi katta qiyinchiliklar tugʻdirdi. Ba’zida oʻqituvchilar 

oʻtayotgan darslarida dastur mavzularini oʻquvchida boshlangʻich istak asoslariga mos 

ravishda amalga oshirishda qiynaladilar. Bunda innovatsion texnologiyalar ular uchun zaruriy 

koʻmak boʻlib xizmat qiladi.  

Boshlangʻich ta’lim 3-sinf ona tili darsligidagi 15-mashqni innovatsion texnologiya orqali 

quyidagicha tashkil etish mumkin.   

1. Bunda quyidagi soʻzlar oʻquvchilarga eshittiriladi: maktab, yashil, boshlayapti, tadbirkor, 

yozdi, qogʻoz, keng, vazifa, oppoq, oʻqiyapti, soat, chizadi, xirmon, ishlaydi, fermer, chiroyli. 

Ular eshitib esda qolgan soʻzlarni yozishadi. Soʻng oʻqituvchi shu soʻzlarni rasmlar orqali 

kompyuterda koʻrsatib beradi. Oʻquvchilar nima tasvirlanganini yozishadi hamda oʻzlari eslab 

yozgan soʻzlarini shu soʻzlar bilan qiyoslashadi.   

2. Bu mashqni yana quyidagicha bajartirish ham mumkin: bunda soʻzlar bir ustunda ularning 

soʻrogʻi esa ikkinchi ustunda ifodalangan oyna ochib beriladi. Oʻquvchilar esa oʻzaro muvofiq 

soʻzlarni topishadi. Hamda shu soʻzlardan foydalanib tuzilgan gaplarni ajratib olishadi. Mana 

shu gaplardan foydalanib mustaqil matn yaratishadi.  

3. Oʻquvchilarga qisqa lavhalar yoxud multifilmlar koʻrsatiladi, oʻquvchilar esa ularga mos 

mavzu tanlashadi. Mavzu nomlari yuqorida berilgan soʻzlar ichidan tanlab olinadi.  

4. Soʻzlardagi harflar tartibsiz koʻrinishda alohida-alohida oynalar orqali oʻquvchilarga 

koʻrsatiladi. Ular esa bu tartibsiz harflardan kerakli soʻzlarni topishadi. Hamda ularni oʻzaro 

bogʻlab gaplar aytishadi.  

Bu kabi innovatsion texnologiyalarga asoslangan oʻquv jarayoni oʻquvchilarda diqqat, 

ijodkorlik, faollik, topqirlik kabi xususiyatlarni shaklllantiribgna qolmay, rivojlantirishga ham 

xizmat qiladi.  

Boshlangʻich ta’lim umumta’lim maktablarining bosh boʻgʻini boʻlgani sababli ana shu 

jarayonda oʻquvchi shaxsining mukammal rivojlanib borishiga koʻproq e’tibor berish lozim. 

Shu oʻrinda, albatta, boshlangʻich sinf oʻqituvchilarining mas’uliyatlari cheksizdir. Ular 

maktab ostonasiga endigina qadam qoʻygan oʻquvchilarni maktab hayotiga koʻniktirib, 

zamonaviy bilim olishlariga yoʻl ochib beradilar. Bolalarning oʻqishga munosabatlari, aqliy 

salohiyatlari ana shu davrda shakllanadi. Bu ham boshlangʻich sinf oʻqituvchilarining vazifasi 

mas’uliyatli ekanligini koʻrsatadi.  

Pedagogik texnologiyalar asosida tashkil etilgan darslar tashkiliy usullari, oʻtkazish 

metodlariga koʻra oʻquvchi ehtiyojiga mos tushishi kerak. Chunki bunday darslar bola 

ruhiyatiga yaqinroq boʻladi. Oʻquvchilarning oʻquv materiallarini oʻzlashtirishga boʻlgan 

qiziqish, xohish va istaklarini uygʻotish asosida maqsadga erishish motivatsiya boʻlib, bu 

oʻqituvchi va oʻquvchilarning oʻzaro ichki yaqinlashuvidir.  

Oʻqitish jarayoni oʻqituvchi hamda oʻquvchilar faoliyatini oʻz ichiga oladi. Oʻqituvchining 

faoliyati oʻquv materialini bayon qilish, oʻquvchilarning fanga boʻlgan qiziqishini orttirish, 

fikrini teranlashtirish va e’tiqodini shakllantirish, oʻquvchilarning mustaqil mashgʻulotlariga 

rahbarlik qilish, ularning bilim, koʻnikma va malakalarini tekshirish hamda baholashdan 

iborat. Oʻz ishiga ixlos bilan qaragan oʻqituvchida chinakam ehtiros boʻladi. Boshlangʻich sinf 

ta’lim jarayonida oʻquvchilarning oʻqish motivini rivojlantirish katta ahamiyatga ega. Chunki 

motiv oʻquvchilarni ta’lim jarayoniga qiziqtiradi, darslarda faol qatnashishga, bilimlarni 

egallashga undaydi. Innovatsion texnologiyalar oʻqish motivini rivojlantirishga katta yordam 

beradi. Boshlangʻich sinflarda koʻproq bolalarning yoshini, bilim saviyasini hisobga olish 

lozimligini unutmaslik kerak. Ularga oddiy, oson va vaqt kam sarflanadigan oʻyin 

mashqlardan foydalanib darslar oʻtish yaxshi samara beradi. Koʻproq atrof-muhit bilan 

bogʻlab oʻtilgan mashgʻulotlar bolalar ongini, dunyoqarashini, erkin fikrlash, bayon etish 

qobiliyatini, mustaqil ishlash koʻnikmasini rivojlantiradi. Innovatsion texnologiyalardan dars 

jarayonida foydalanishning oʻziga xosligi shundaki, ular oʻqituvchi va oʻquvchilarning 

birgalikdagi faoliyati orqali amalga oshiriladi.   

Xulosa qilib aytganda, innovatsion texnologiyalardan foydalanib oʻtilgan darsda oʻquvchilar 

oʻz qobiliyati va imkoniyatlarini namoyish qilishga erishadilar, jamoa bilan ishlash malakasiga 

ega boʻladilar, oʻzgalar fikrini hurmat qilishni oʻrganadilar. Bu esa, darsning samaradorligini 



             International Conference on Developments in Education 
Hosted from Bursa, Turkey 

https: econferencezone.org                                                                                                August 15th   2022 

 

21 

oshirib, ta’lim sifatini kafolatlashga xizmat qiladi. Ta’lim jarayonida innovatsion 

texnologiyalarni faol qoʻllash, ta’lim samaradorligini oshirish, tahlil qilish va amaliyotga joriy 

etish bugungi kunning muhim vazifalaridan biridir.  

